
Prezidentimiz mədəniyyətə qayğısı ilə də 
DÜNYAYA  NÜMUNƏ  GÖSTƏRIR 

– Mən möhtərəm Prezidentimiz 
İlham Əliyevin teatr və konsert 
müəssisələrində çalışan işçilərin 
aylıq vəzifə maaşlarının artırılması 
ilə bağlı sərəncam imzalaması 
xəbərini televiziyadan eşidəndə çox 
sevindim. 

Hesab edirəm ki, bu mühüm qərar 
ölkəmizdə teatrın, incəsənətin inki-
şafına, bu sahədə çalışan yaradıcı 
insanların gərgin əməyinə, istedad və 
bacarıqlarına göstərilən böyük diqqət və 
qayğının bariz nümunəsidir. 

Azərbaycan xalqı qədim 
mədəniyyətə, o cümlədən zəngin teatr 
ənənələrinə sahib olan yüksək mədəni 
xalqlardan biridir. Təsadüfi deyil ki, 
müsəlman Şərqində ilk teatr, ilk opera 

məhz bizim ölkədə yaranaraq özünün 
yüksək inkişaf mərhələsinə çatmışdır. 
Bu, çox qürurverici haldır. Axı, hər bir 
xalq, millət, ilk növbədə öz mədəniyyəti, 
incəsənəti ilə tanınır və sevilir. 

Təqdirəlayiq haldır ki, bu gün 
müstəqil Azərbaycanda dövlət və özəl 
teatr və konsert müəssisələrinin geniş 
şəbəkəsi mövcuddur. Bu yaradıcılıq 
təşkilatlarında öz peşəsinin vurğunu 
olan yüzlərlə, minlərlə fədakar sənət 
adamı çalışır. Bu insanları, onların 
ailələrini sevindirməkdən yaxşı, xeyirxah 
iş nə ola bilər?! 

Qəlbimdən dilimə axan bu sözləri 
tam səmimi deyirəm: Yalnız böyük ürək 
sahibləri, ədalətli dövlət xadimləri milli 
mədəniyyətin, onun aparıcı sahəsi olan 
teatrın inkişafı üçün çalışan fədakar 
insanların istedadına, əməyinə lazımi 
dəyər verməyi, qiymətləndirməyi baca-
rırlar. Azərbaycan xalqının və dövlətinin 
lideri cənab İlham Əliyev məhz belə 

tarixi şəxsiyyətlərdəndir! Prezident 
mədəniyyətə qayğısı ilə də dünyaya 
nümunə göstərir.

Xoşbəxtlikdən, Azərbaycan teatrı 
ilə məni qırılmaz yaradıcılıq əlaqələri 
bağlayır. “Xəcalət”, “Vicdanın hök-
mü”, “Gəncə qapıları”, “Vəsiyyət” kimi 
pyeslərim Azərbaycanın aparıcı teatrla-
rının səhnəsində uğurla tamaşaya qo-
yulub. Mənə xüsusilə yaxın, doğma olan 
bu insanların sevincinə ürəkdən şərik 
olur, onların hər birini bağrıma basıram. 

İnanıram ki, Azərbaycan teatr və 
incəsənət müəssisələrində çalışan 
yaradıcı insanlar çox hörmətli dövlət 
başçımızın bu diqqət və qayğısından 
ruhlanaraq, bundan sonra daha böyük 
həvəslə çalışacaqlar. 

Söhbəti qələmə aldı: 
M.HACIXANLI, 

“Xalq qəzeti” 

Sosialyönümlü proqramlar 
xüsusi diqqət mərkəzindədir

Güldəstə MƏMMƏDOVA,  
evdar xanım:

– Azərbaycan dövləti həmişə 
vətəndaşının yanında olub. Dövlət 
başçısı bunu atdığı addımlar, həyata 
keçirilən layihələr, icra edilən proq-
ramlar, aparılan sosial islahatlar və 
əhalinin sosial müdafiəsinin yaxşılaş-
dırılması yolunda reallaşdırılan sosial-
yönümlü tədbirlərlə dəfələrlə sübut 
edib. Ötən il keçirdiyi müşavirələrdə, 
vətəndaşlarla görüşlərində 2019-cu 
ilin daha çox sosialyönümlü olaca-
ğını bildirən Prezident cari ilin ilk 
günlərindən etibarən verdiyi vədi 
yerinə yetirmişdir. 

   Dövlət başçısının “Əhalinin 
sosial müdafiəsinin gücləndirilməsi 
sahəsində əlavə tədbirlər haq-
qında” 2019-cu il 25 fevral tarixli 
sərəncamına uyğun olaraq, sosial 
müavinətin məbləğinin yaşa görə 
müavinət alanlar üçün 73 manat-
dan 130 manata qaldırılması mənə 
şamil olunacaq. Az qala iki dəfəyə 
yaxın artırılan bu vəsait, hər halda, 
səhhətində problem olan insanlar 
üçün əlavə köməkdir.  

Prezidentın son vaxtlar imzaladığı 
sərəncamlar bir sıra sahələri əhatə 
edir. Minimum əməkhaqqı alanlar,  

tələbələr,  18 yaşına qədər əlilliyi 
olanlar və onlara qulluq edənlər, 
şəhid ailələri və digərlərinə 
ödənilən vəsaitlər hissolunacaq 
qədər artırılıb.

  Torpaqlarımızın işğal altında 
olduğu bir vaxtda, bu qədər iş çox-
luğunun arasında sosial vəziyyəti 
qənaətbəxş olmayan insanları 
düşünərək, onların rifahının 
yaxşılaşması yolunda yorulmadan 
çalışan Prezidentimizə cansağlığı 
və uzun ömür arzulayram. Allah 

Azərbaycanımızı qorusun, dövlət 
başçımızı pənahında saxlasın.

Elnur MƏMMƏDOV,  
ağdamlı məcburi köçkün,  
II qrup Qarabağ müharibəsi əlili:

– Biz Vətən torpağı uğrunda 
savaşa atılanda, gözümüzə torpağı 
əldən verməməkdən başqa bir şey 
görünmürdü. Qanlı- qadalı günləri, 
ayları bir-bir yola saldıq. Əfsuslar 
olsun ki, düşmən havadarlarının 
köməyi ilə torpağımızı işğal etdi. 
Biz elliklə doğma yurdu tərk etməyə 
məcbur olduq.

    O vaxtdan illər keçib. Evimiz 
də oldu, uşaqlar da böyüdü. Bu 
illər ərzində dövlətimiz bizi naü-
mid qoymadı. Məcburi köçkünlərin 
problemlərini həmişə diqqətdə 
saxladı. Azərbaycan Prezidentinin 
bu ilin başlanğıcından imzala-
dığı sərəncamlarla isə nə qədər 
ailənin xərc yükünü azaltdı, maddi 
vəziyyətini yaxşılaşdırdı. Ailəmizin 
hər bir üzvünə verilən müavinəti 
60 manata qaldırdı. İşləyən bir 
ailə başçısının aldığı maaş qədər 
evimizə vəsait daxil olur. Üstəlik,  
əlil kimi aldığım müavinət də artırı-
lıb. Bu qədər diqqətə, qayğıya görə 
ailəm adından, eləcə də qohum-
əqrəbam adından dövlət başçımı-
za təşəkkür edir, minnətdarlığımı 
bildirirəm.   

Hazırladı:  
Zərifə BƏŞİRQIZI, 

“Xalq qəzeti”

DÖVLƏTIMIZ  VƏTƏNDAŞININ 
mənafeyini hər şeydən üstün tutur

Əməkhaqqı, pensi-
ya və təqaüdlərin istehlak 
tələbinə uyğun artırılması və 
indeksləşdirilməsi, mütəmadi ola-
raq əhalinin real gəlirlərinin bazar 
səviyyəsinə uyğunlaşdırılması, 
aztəminatlı insanların, tələbələrin, 
əlillərin, şəhid ailələri və veteran-
ların sosial müdafiəsinin təşkili, 
məktəb və xəstəxanaların tikintisi, 
səhiyyə, təhsil sahələrinin, sosial 
sığorta qaydalarının, ünvanlı so-
sial yardım və pensiya sisteminin 
təkmilləşdirilməsi sahəsində atılan 
addımlar Azərbaycan dövlətinin 
çoxşaxəli sosial siyasətinin 
təzahür formalarının yalnız bir 
hissəsidir.

 Ölkədə sosial sahədə görülən 
işlərin miqyasını təsəvvür etmək 
üçün təkcə maaş və pensiya-
ların, o cümlədən minimum 
əməkhaqqının son 15 ildə bir neçə 
dəfə artırıldığına nəzər salmaq 
kifayətdir. Həmin müddətdə 

maaşlar 7, pensiyalar 9, 
minimum əməkhaqqı 
6,5 dəfə artıb. Ötən 
il də Prezidentin mü-
vafiq sərəncamları ilə 
bütün növ pensiyalar, 

təqaüdlər və sosial müavinətlər 
artırılmışdır.

 Prezidentin sərəncamı ilə 
martın 1-dən ölkə üzrə minimum 
aylıq əməkhaqqının 180 manat 
müəyyən edilməsi birbaşa əhalinin 
rifahının yüksəldilməsinə xidmət 
edir. Həmin sərəncamın imza-
lanması ölkədə çalışan 600 min 
nəfərin əməkhaqqının artırılması 
deməkdir. Yəni, qanunla dövlət 
sektorunda çalışan 450 min 
nəfərlə yanaşı, özəl sektorda çalı-
şan 150 min nəfərin də əməkhaqqı 
180 manatdan aşağı olmayacaq. 
Bir sözlə, martın 1-dən özəl 
sektor üzrə bütün işəgötürənlər 
əmək müqavilələrində müva-
fiq dəyişikliklər edərək mini-
mum əməkhaqqını 180 manata 
çatdırmalı və bu dəyişikliyi 
rəsmiləşdirməlidirlər.

 Dövlət başçısı ölkədə əhalini 
narahat edən bütün sosial-iqti-
sadi məsələləri bilir və onları 

daim diqqət mərkəzində saxla-
yır. Onların həlli istiqamətində 
ciddi tapşırıqlar verir, nəticəsi 
ilə şəxsən maraqlanır. Məsələn, 
şəhid ailələrinə, istisnasız olaraq, 
birdəfəlik müavinətlərin verilməsi, 
həmin kateqoriyaya aid olanlara 
müavinətin 242 manatdan 300 
manata, həmçinin Əfqanıstan 
veteranlarının müavinətinin 220 
manatdan 300 manata qaldırıl-
ması, məcburi köçkünlərlə bağlı 
geniş inşaat proqramlarının icrası 
bu istiqamətdə görülən işlərin 
təsdiqidir.

 Prezident İlham Əliyevin im-
zaladığı digər sərəncama əsasən, 
məcburi köçkünlər və onlara 
bərabər tutulan şəxslər üçün vahid 
aylıq müavinətin məbləği bu il 
aprelin 1-dən 50 faiz artırılır ki, 
bu da dövlət başçısının həmin 
kateqoriyadan olanların sosial 
problemlərinin həllinə göstərdiyi 
növbəti qayğıdır.

 Dövlət başçısının 
“Əhalinin sosial müdafiəsinin 
gücləndirilməsi sahəsində əlavə 
tədbirlər haqqında” 2019-cu il 
25 fevral tarixli sərəncamına 
uyğun olaraq, sosial müavinətin 

məbləğinin yaşa görə müavinət 
alanlar üçün 73 manatdan 130 
manata, I qrup əlilliyə görə 150 
manata, II qrup əlilliyə görə 130 
manata, III qrup əlilliyə görə isə 
110 manata, sağlamlıq imkanları 
məhdud 18 yaşınadək uşaqlar 
üçün 82 manatdan 150 manata, 
ailə başçısını itirməyə görə isə ailə 
üzvlərinin hər biri üçün 68 ma-
natdan 80 manata çatdırılması nə 
qədər ailənin büdcəsinə köməkdir.

 Həmin sərəncamla müharibə 
əlillərinə də Prezident təqaüdünün 
məbləğinin I qrup əlilliyə görə 
182 manatdan 250 manata, II qrup 
əlilliyə görə 158 manatdan 230 
manata, III qrup əlilliyə görə 121 
manatdan 210 manata çatdırılması 
təmin ediləcək. Həmçinin sənəd 
əlillik, ümumi xəstəlik hərbi 
xidmət dövründə xəstələnmə, 
əmək zədəsi və peşə xəstəliyi, 
hərbi əməliyyatlar keçirilən 
zonada olmaqla əlaqədar, Çernobıl 
AES-də qəzanın ləğvi ilə əlaqədar 
səbəblərdən baş verdikdə I qrup 
əlilliyə görə sosial müavinət 
alanlara, Prezident təqaüdünün 
əmək pensiyası almaq hüququ 
olan I qrup əlillərə (gözdən 

əlillər istisna olmaqla) də şamil 
olunmasını və həmin təqaüdün 
məbləğinin 73 manatdan 100 
manata çatdırılmasını nəzərdə 
tutur.

 Bununla yanaşı, son aylarda 
dövlət başçısının imzaladığı 
fərman və sərəncamlara əsasən, 
100 minə yaxın tələbənin 
təqaüdünün artırılması, minimum 
pensiyaların 38 faiz artaraq  
116 manatdan 160 manata qədər 
qalxması və bunun müqabilində 
223 min insanın pensiya 
təminatının yaxşılaşdırılması 
dövlətin bu təbəqəyə göstərdiyi 
diqqətin əyani sübutudur.

 Uzun illər ərzində 
vətəndaşları narahat edən 
problemlərdən biri kimi vaxtilə 
tikilmiş və hansısa səbəblərə 
görə rəsmi olaraq qəbul 
edilməmiş çoxmənzilli binaların 
sənədləşməsi məsələsinin həlli 
haqqında imzalanan fərman da 
minlərlə vətəndaşımızı sevin-
dirdi. Çünki imzalanmış fərman 
əsasında bu məsələ həll olunmuş 
hesab edilməlidir. Yaxın gələcəkdə 
inanırıq ki, müvafiq dövlət or-
qanları bütün sənədləşmə işlərini 
apararaq məsələnin həllini təmin 
edəcəklər.

 Problemli kreditlərin həlli 
isə minlərlə ailənin kredit yükünü 
yüngülləşdirdi. Prezidentin həmin 
fərmanı ilə 800 min nəfərin 
kredit problemi birdəfəlik həll 
edildi. İlham Əliyev vətəndaşla 
bank arasında etimad mühitini 
bərpa etdi, məhkəmə çəkişmələri 
vətəndaşın xeyrinə həll olundu. 
Bu fərmanla bir daha sübut olundu 
ki, Azərbaycan dövləti qarşısında 
onun vətəndaşının mənafeyindən 
üstün heç nə yoxdur.

Arzu BAĞIROVA, 
“Regional Hüquqi və 

İqtisadi maarifləndirmə” 
İctimai Birliyinin sədri

Məqsədyönlü siyasətin 
MƏNTIQI  DAVAMI

�� Azərbaycan Prezidenti İlham Əliyev fevralın 28-də imzaladığı 
“Azərbaycan Respublikasında fiziki şəxslərin problemli kreditlərinin 
həlli ilə bağlı əlavə tədbirlər haqqında” Fərmanla vətəndaşların kredit 
problemini birdəfəlik həll etdi. Dövlətimizin başçısı bununla da xalqa 
xidmətin ən yüksək nümunəsini göstərdi.

Ölkə rəhbərinin imzaladığı sözügedən 
sənəd barədə aşağıda söylənilən fikirlər də 
bunun bariz ifadəsidir.

Cavad Hüseynov,  
Xırdalan şəhəri, 27-ci məhəllə,  
2 “B” saylı binanın sakini, təqaüdçü:

– Kreditlərin ödənişində problemlər 
yaranandan sonra insanlar maddi sıxıntılar-
la üzləşdilər, psixoloji bir duruma düşdülər. 
Adamlarda banklara qarşı mənfi münasibət 
formalaşdı. Əslində bu vəziyyət dövlət 
başçısını da narahat edirdi və çıxış yolları 
aranırdı. Ölkə rəhbəri fiziki şəxslərin prob-
lemli kreditlərinin həlli ilə bağlı əlavə tədbirlər 
haqqında fərman imzalayandan sonra isə 
ümidsizliyə son qoyuldu.

Burada bir məqamı da xatırlatmaq 
istərdim. Bankdan götürdüyüm krediti ödəyə 
bilmədiyim üçün məhkəməyə verilmişdim. 
Problemin həlli ilə bağlı çox düşünüb-da-
şınsam da çıxış yolu tapa bilmirdim. Cənab 
Prezidentə minnətdaram ki, ailəmizin bu 
narahatlığına son qoydu, məhkəmədə olan iş 
dayandırıldı. 

Köçəri Ramazanov,  
Sumqayıt şəhəri, 12-ci mikrorayon, 16 
saylı binanın sakini: 

– Prezident İlham Əliyev ölkəyə 
rəhbərliyinin bütün dövrlərində həyata keçirdi-
yi tədbirlərlə, gerçəkləşdirdiyi sosial isla-
hatlarla sübut edib ki, Azərbaycanda dövlət 
siyasətinin mərkəzində ölkə vətəndaşları, on-

ların mənafeyi dayanır. Problemli kreditlərlə 
bağlı imzaladığı müvafiq fərman da bu fikri 
bir daha təsdiqlədi. İnsanların cənab Prezi-
dentin onları heç vaxt darda qoymayacağı, 
bundan sonra da üzləşilən bütün narahatlıq-
ların aradan qaldırılacağı inamını daha da 
gücləndirdi. 

Bax, elə buna görə də hazırda ölkəmizdə 
çox möhkəm əsaslara malik xalq – iqtidar 
birliyi, həmrəyliyi yaşanır. Xalqımız Prezident 
İlham Əliyevin həyata keçirdiyi siyasəti öz 
əməli fəaliyyəti ilə dəstəkləyir, dövlətimizin 
başçısına çox böyük etimad bəsləyir, dəstək 
göstərir. Bəli, indi hər hansı bir çətinliyi olan 
vətəndaş əmindir ki, o tək deyil, cənab İlham 
Əliyevin köməyilə onun qarşılaşdığı problem 
tez bir zamanda həll edilir, lazımi addımlar 
atılır.

Əsəd Əbdürrəhmanov,  
Göygöl rayonunun Balçılı kənd sakini:

– Son iki il ərzində manatın məzənnəsinin 
ABŞ dolları qarşısında zəifləməsi fonunda 
banklardan xarici valyutada kredit götürən 
vətəndaşlarımız kreditlərin ödənilməsi 
ilə bağlı kifayət qədər ciddi problemlərlə 
üzləşmişdi. Bütün bunlar əhalinin yaşayış 
səviyyəsinə, eləcə də, bank sektorunun, işgü-
zar münasibətlərin inkişafına öz mənfi təsirini 
göstərmişdi. 

Dövlət başçısının fevralın 28-də imza-
ladığı “Azərbaycan Respublikasında fiziki 
şəxslərin problemli kreditlərinin həlli ilə bağlı 
əlavə tədbirlər haqqında” fərmanı ilə bu nara-
hatlığıa son qoyuldu. Bununla da insanların 
2015-ci ildən bəri gözlədikləri qərar verildi. 

Beləliklə, respublikada sistemli şəkildə 
aparılan islahatların davamı olan bu mü-
hüm əhəmiyyətli fərmanın icrası həm 
vətəndaşlarımızın sosial rifah halının 
yaxşılaşmasına, dövlətə inamının artması-
na mühüm təsir göstərəcək, eyni zaman-
da, dövlət-özəl sektor münasibətlərinin və 
biznes mühitinin inkişafında əhəmiyyətli rol 
oynayacaq.

Hazırladı: 
V.BAYRAMOV, “Xalq qəzeti”

Prezident 
Azərbaycanın sənət 
adamlarına yüksək 
qayğı göstərir. Onların 
sosial vəziyyəti ildən-ilə 
yaxşılaşır. Görün, son 
illər nə qədər mədəniyyət və 
incəsənət xadiminə fəxri adlar, 
Prezident təqaüdü verilib, onlar 
mənzillərlə təmin olunublar. 

Rafiq müəllim onu da əlavə 
etdi ki, bu qayğıdan mənə də pay 
düşüb. Prezidentin sərəncamı ilə 
“Şöhrət” ordeni ilə təltif olunmu-
şam, Prezident təqaüdçüsüyəm.

Milli Teatr Günü ərəfəsində 
dövlət başçısı Azərbaycan te-

atrlarının inkişafı ilə bağlı əlavə 
tədbirlər haqqında sərəncam 
imzaladı. Sərəncama əsasən, 
teatrlara vəsait ayrıldı. Bunlar 
hamısı onu deməyə əsas verir ki, 
ölkəmizdə mədəniyyət siyasəti 
yüksələn xətlə inkişaf edir.

Dövlət başçımız martın 
11-də “Azərbaycan Respub-
likasında teatr və konsert 
müəssisələri işçilərinin sosial 
müdafiəsinin gücləndirilməsi 

haqqinda” daha bir 
sərəncam imzalamışdır. 
Həmin sərəncamda bu 
sahədə çalışan işçilərin 
əməkhaqlarının 50 
faiz artırılması nəzərdə 
tutulur. 

Xalq artisti bildirdi 
ki, bu, sənət adamla-
rının məsuliyyətini 
artırır. Biz gərək cənab 
Prezidentin bu qayğı-
sına yüksək yaradıcılıq 

uğurlarımızla cavab verək.
Azərbaycanın müstəqilliyi 

yolunda inamla fəaliyyət 
göstərən hörmətli Prezidentimizə 
uğurlar arzulayır və 
mədəniyyətə, incəsənətə belə 
yüksək qayğısına görə “Çox sağ 
olun!”, – deyirəm.

 M.MÜKƏRRƏMOĞLU,  
“Xalq qəzeti”

Azərbaycan Respublikasının Prezidenti İlham Əliyevin ölkəmizdə 
teatr sənətinin daha da inkişaf etdirilməsi, teatr və konsert 
müəssisələri işçilərinin sosial müdafiəsinin gücləndirilməsi 

məqsədi ilə dövlət büdcəsindən maliyyə yardımı alan teatr və konsert 
müəssisələrində çalışan işçilərin aylıq vəzifə maaşlarının 2019-cu 
il martın 1-dən orta hesabla 50 faiz artırılması ilə bağlı qərarı ölkə 
ictimaiyyəti, ziyalılar arasında dərin razılıq hissi ilə qarşılanıb. Bu barədə 
Milli Məclisin deputatı, görkəmli yazıçı-dramaturq Hüseynbala Mirələmov 
qəzetimizin əməkdaşına demişdir: 

Azərbaycan Prezidenti İlham Əliyev 2019-cu ilə struktur 
islahatlarının davam etdirilməsi ilə yanaşı, əhalinin sosial 
təminatının gücləndirilməsi istiqamətində mühüm tədbirlərin 

həyata keçirilməsi ilə başladı. Hər bir vətəndaşın layiqli yaşayış 
səviyyəsini təmin etmək, cəmiyyətdə sosial fərqliliyi aradan qal-
dırmaq zərurətindən irəli gələn fərman və sərəncamlar imzalandı. 
Minimum əməkhaqlarının, büdcə təşkilatlarında çalışan ayrı-ayrı 
kateqoriyaların məvaciblərinin, pensiya və müavinətlərin, tələbə 
təqaüdlərinin artırılması, vaxtilə tikilmiş, lakin rəsmi olaraq qəbul 
edilməmiş çoxmənzilli binaların sənədləşdirilməsi, problemli 
kreditlərin həll olunması, bir sözlə, sosial müdafiə sisteminin 
davamlı şəkildə təkmilləşdirilməsi dövlətin vətəndaşlarına olan 
diqqət və qayğısının bariz təcəssümüdür.  Sərəncamların şamil 
edildiyi insanlar dövlət başçısına minnətdarlıqlarını belə bildirirlər.

Mədəniyyətimizə  yeni  nəfəs  verildi
“Mən hələ də möhtərəm Prezidentin bir 
qrup mədəniyyət işçiləri ilə görüşünün 
təsiri altındayam. Dövlət başçımız bu gö-
rüşü ilə mədəniyyətimizə yeni nəfəs ver-
di.” Bu sözləri bizimlə söhbətində Xalq 
artisti Rafiq Əzimov dedi. Bildirdi ki, 
Prezident İlham Əliyev mədəniyyətimizin 
əsl himayədarıdır. Mən uzun illərdir ki, 
teatrda, kinoda çalışıram. 

��  Azərbaycanda sosial siyasətin fasiləsiz və davamlı şəkildə 
həyata keçirilməsi Prezidentlə cəmiyyətimizdə dövlət başçısına olan 
inam və etimadı formalaşdıran ən təsirli faktordur. Hakimiyyətlə xalq 
arasında anlaşma və etimad məsələsində Azərbaycanın hətta inkişaf 
etmiş ölkələrin reytinqlərində ən yüksək pillələri tutması məhz sosial 
siyasətin dəqiqliyi və əhatəliliyi hesabına əldə olunmuş nəticədir. 
Dünyada çox az ölkə tapılar ki, sosial siyasətin təzahür formalarının 
müxtəlifliyinə görə Azərbaycanla müqayisə oluna bilsin.

Azərbaycan ilə Dağıstan arasındakı 
əlaqələr uğurla inkişaf edir

�� Martın 12-də Milli Məclisin sədri 
Oqtay Əsədov Rusiya Federasiyası Dağıstan 
Respublikası Xalq Məclisinin sədri Xızrı 
Şıxsəidovun başçılıq etdiyi nümayəndə heyəti ilə 
görüşüb.

Milli Məclisin sədri Oqtay 
Əsədov ölkələrimiz arasın-
da çox qədim dostluq və 
qonşuluq münasibətlərinin 
olduğunu deyib. Bildirib ki, 
ölkələrimiz arasındakı ikitərəfli 
münasibətlərin inkişafında 
dövlət başçılarımızın rəsmi 
səfərləri və görüşləri böyük rol 
oynayır. 

Azərbaycan-Rusiya 
münasibətlərinin strate-
ji tərəfdaşlıq səviyyəsinə 
yüksəldiyini vurğulayan 
Oqtay Əsədov bildirib ki, 
bu əlaqələrin qurulmasında 
Dağıstanın da xüsusi rolu var. 
“Bu gün Azərbaycan ilə Dağıs-
tan arasındakı münasibətlər 
bir çox sahələrdə inkişaf 
edir. Qarşılıqlı səfərlər 

əlaqələrimizin daha da inkişaf 
etdirilməsi üçün yeni imkan-
lar açır. Yüksək səviyyəli 
siyasi münasibətlər iqtisa-
di əlaqələrə də öz təsirini 
göstərməkdədir. Bu gün 
Azərbaycanda Rusiya kapi-
tallı 700 müəssisə fəaliyyət 
göstərir. Ötən il ölkələrimiz 
arasında ticarət dövriyyəsinin 
həcmi  2,5 milyard ABŞ 
dollarından çox olub. Sevin-
dirici haldır ki, Azərbaycan 
ilə Dağıstan birgə investisiya 
layihələrini həyata keçirmək 
üçün kənd təsərrüfatı, turizm, 
humanitar və digər sahələrdə 
əməkdaşlıq edirlər”, - deyə 

parlament sədri qeyd edib.
Ötən ilin iyununda görkəmli 

siyasi xadim Məhəmməd-
Salam Umaxanovun 100 illik 
yubileyi ilə bağlı tədbirlərdə 
iştirakını xatırladan Oqtay 
Əsədov bu səfəri zamanı da-
ğıstanlıların azərbaycanlılara 
dərin hörmətlə yanaşdıqlarının 
şahidi olduğunu söyləyib. 

Azərbaycan və Dağıstan 
xalqlarının uzun əsrlərdən 
bəri sülh və dostluq şəraitində 
yaşadıqlarını söyləyən 
Xalq Məclisinin sədri Xızrı 
Şıxsəidov deyib ki, ölkəsində 
Azərbaycan ilə münasibətlərə 
xüsusi önəm verilir.

Söhbət zama-
nı münasibətlərimizin 
genişlənməsində 
parlamentlərin rolu xüsu-
si qeyd olunub, həmçinin 
qarşılıqlı maraq doğuran 
digər məsələlərə dair fikir 
mübadiləsi aparılıb.

Görüşdə Milli Məclis 
sədrinin müavini Valeh 
Ələsgərov, Milli Məclis 
Aparatının rəhbəri Səfa 
Mirzəyev, Azərbaycan-Rusiya 
parlamentlərarası əlaqələr 
üzrə işçi qrupunun rəhbəri 
Əli Hüseynli və digər rəsmi 
şəxslər iştirak ediblər.

AZƏRTAC


